
Rhagair 
Croeso i’r Adroddiad Blynyddol hwn yn erbyn ein Cynllun Gwella Busnes ar gyfer y flwyddyn ariannol ddiwethaf – mis Ebrill 2015 i fis Mawrth 2016. Mae’r adroddiad yn edrych yn ôl ar weithgarwch y llynedd i weld sut rydym wedi perfformio yn erbyn y dangosyddion a gyhoeddwyd gennym.
Rydym wedi disgrifio beth rydym wedi’i gyflawni mewn pedwar maes blaenoriaeth ac, yn fras, rydym yn hapus gyda’r hyn mae’r dangosyddion yn ei ddangos. Fel y gwelwch chi, rydym wedi cyrraedd y rhan fwyaf o’r nodau a bennwyd gennym ar ein cyfer ein hunain ac os nad ydym wedi eu cyrraedd o fewn amserlen yr adroddiad, rydym wedi eu cyrraedd ers hynny – sy’n galonogol.  
Rwyf yn hapus iawn i weld y cynnydd rydym wedi’i wneud tuag at gyflawni yn erbyn Deddf Llesiant Cenedlaethau’r Dyfodol Llywodraeth Cymru, a ddisgrifir ym Mlaenoriaeth Gwella 4. Mae’n dangos ein bod ni nid yn unig yn dechrau gweithio gyda’r Sector Iechyd, ond hefyd rydym yn gweithio gyda chymunedau nad ydynt wedi gwneud defnydd llawn yn draddodiadol o bopeth sydd gan y Parc Cenedlaethol i’w gynnig. Felly, rwyf yn eithriadol falch ein bod yn dod o hyd i ffyrdd o helpu cynulleidfaoedd newydd i ddod i’r Parc.   
Dymuniadau gorau,
Melanie Doel
Cadeirydd, 

Awdurdod Parc Cenedlaethol Bannau Brycheiniog
Cyflwyniad
1. Mae’n bleser gan Awdurdod Parc Cenedlaethol Bannau Brycheiniog gyhoeddi rhan 2 ei Gynllun Gwella Busnes (CGB) ar gyfer y flwyddyn a ddaeth i ben ar 31ain Mawrth 2016. Mae rhan 1 yr adroddiad yn edrych ymlaen ac yn amlinellu blaenoriaethau gwella’r Awdurdod ar gyfer y flwyddyn ariannol rhwng 1 Ebrill 2015 a 31 Mawrth 2016. Cyhoeddwyd hwn ym mis Ebrill 2015 ac mae i’w weld yn Atodiad 1. Dylid darllen y ddau adroddiad gyda’i gilydd fel un ddogfen.     
2. Mae Cynllun Gwella Busnes Rhan 2 yn edrych yn ôl ar y flwyddyn flaenorol. Mae’n ystyried cynnydd y Parc Cenedlaethol yn erbyn y blaenoriaethau gwella sydd wedi’u datgan yng Nghynllun Gwella Busnes 1. Hefyd mae’r adroddiad yn datgan sut mae’r Awdurdod yn mynd ati i gyflawni ei ddyletswydd gyffredinol o dan Fesur Llywodraeth Leol Llywodraeth Cymru a’i ymrwymiad i welliant parhaus. Mae’n ofynnol i’r Awdurdod gyhoeddi ei Gynllun Gwella Busnes rhan 2 erbyn 31ain Hydref bob blwyddyn fan bellaf. 
3. Mae’r Cynllun Gwella yn rhan o fframwaith cynllunio uchelgeisiol, sef Cynllun Rheoli’r Parc Cenedlaethol, sy’n mapio’r datblygiadau yn y Parc yn ystod y pymtheng mlynedd nesaf. Bydd ein profiadau’n parhau’n sail i’n rhaglenni gwaith, ein cyllidebau a’n cynigion cyllido, ac yn dylanwadu arnynt, wrth i ni geisio rhagori ar ein targedau.  
4. Mae Cynllun Rheoli’r Parc Cenedlaethol yn pennu’r cefndir ar gyfer ein holl ddogfennau strategol ac fe’i cynhyrchwyd gan ymgynghori â rhanddeiliaid, perchnogion tir a chymunedau ledled y Parc. Yn 2011, sicrhaodd yr Awdurdod bod ei Nodau Corfforedig a’i amcanion (a oedd yn gosod y cyd-destun ar gyfer y Cynllun Gwella Busnes) yn cyd-fynd â 6 thema’r Cynllun Rheoli. Mae’r themâu fel a ganlyn:  
	Themâu’r Cynllun Rheoli 
	

	Thema 1: Rheoli Tirweddau’r Parc i Sicrhau’r Manteision Cadwriaethol a Chyhoeddus Gorau Posib  
	Pwrpas 1af

	Thema 2: Gwarchod a Hyrwyddo Bioamrywiaeth
	

	Thema 3: Darparu Cyfleoedd ar gyfer Mynediad a Hamdden Awyr Agored  
	2il Bwrpas

	Thema 4: Gwella’r Ymwybyddiaeth a’r Ddealltwriaeth o’r Parc
	

	Thema 5: Creu a Chynnal Cymunedau, Trefi a Phentrefi Cynaliadwy  
	Dyletswydd

	Thema 6: Datblygiad Economaidd Cynaliadwy
	


5. Gellir cael mwy o wybodaeth am Awdurdod y Parc Cenedlaethol a lawrlwytho’r adroddiad hwn o’n gwefan yn www.beacons-npa.gov.uk neu gallwch ofyn am gopi papur drwy ffonio 01874 620465. 
6. Mae Awdurdod y Parc Cenedlaethol yn cyhoeddi adroddiad yn flynyddol ar ei berfformiad mewn perthynas â Chynllun yr Iaith Gymraeg ac mae’r adroddiad hwn ar gael yma: http://www.beacons-npa.gov.uk/the-authority/who-we-are/our-policies-and-procedures/welsh-language-scheme/monitoring-reports-for-the-welsh-language-scheme/ 
7. Ers y 1af Ebrill 2016, mae’n ofynnol i Awdurdod Parc Cenedlaethol Bannau Brycheiniog gydymffurfio â’r Safonau canlynol mewn perthynas â’r iaith Gymraeg: http://www.beacons-npa.gov.uk/wp-content/uploads/Welsh-Language-Standards-in-English.pdf 

8. Os hoffech gael rhagor o wybodaeth am y Cynllun Gwella neu os hoffech awgrymu meysydd gwaith ble mae angen i ni wneud gwelliannau, ysgrifennwch at Mr John Cook, Prif Weithredwr, Awdurdod Parc Cenedlaethol Bannau Brycheiniog, Plas y Ffynnon, Cambrian Way, Aberhonddu LD3 7HP, Powys neu anfonwch e-bost i improvements@beacons-npa.gov.uk.
A wnaethom gyflawni’r hyn yr oeddem eisiau ei gyflawni yn 2015/2016?

9. Mae Cynllun Gwella Busnes Rhan 1 2015/2016 (CGB1) yn nodi sut gwnaethom benderfynu ar ein Blaenoriaethau Gwella ar gyfer y flwyddyn. Maent wedi’u rhestru isod:          
· Blaenoriaeth Gwella 1

Drwy bartneriaeth effeithiol, hwyluso, gweithredu ymarferol a’r swyddogaeth gynllunio, bydd  amgylchedd hanesyddol a threftadaeth ddiwylliannol y Parc yn cael eu gwarchod, eu gwella a’u hybu 
· Blaenoriaeth Gwella 2
Drwy bartneriaeth effeithiol, hwyluso, gweithredu ymarferol a’r swyddogaeth gynllunio, bydd  tirweddau a bioamrywiaeth y Parc Cenedlaethol yn elwa o brosiectau cadwraeth ar raddfa eang sydd wedi’u targedu a’u hybu  
· Blaenoriaeth Gwella 3 

Drwy bartneriaeth effeithiol, hwyluso, gweithredu ymarferol a’r swyddogaeth gynllunio, bydd  Ymwelwyr o amrywiaeth eang o gefndiroedd yn cael mynediad i ystod a reolir yn gynaliadwy o gyfleoedd hamdden       
· Blaenoriaeth Gwella 4 
Drwy bartneriaeth effeithiol, hwyluso, gweithredu ymarferol a’r swyddogaeth gynllunio, bydd hyfywedd a bywiogrwydd cymunedau a’u busnesau yn cael eu cefnogi gyda’r nod o ddatblygu ymdeimlad o gyfrifoldeb a rennir. Bydd blaenoriaeth benodol i waith gyda’r sector twristiaeth a bydd dealltwriaeth ac ymwybyddiaeth ymhlith ymwelwyr a thrigolion lleol yn cael eu hybu
10. Mae’r canlynol yn disgrifio sut rydym wedi perfformio yn erbyn y blaenoriaethau gwella. 
Blaenoriaeth Gwella 1

Drwy bartneriaeth effeithiol, hwyluso, gweithredu ymarferol a’r swyddogaeth gynllunio, bydd  amgylchedd hanesyddol a threftadaeth ddiwylliannol y Parc yn cael eu gwarchod, eu gwella a’u hybu 
11. Yn CGB1 2015/2016, gwnaethom ddweud y byddem yn gwybod pe baem wedi cyflawni ‘Gwarchod a hyrwyddo amgylchedd y Parc’ oherwydd:
· Byddwn wedi ymgymryd â mesurau cadwraeth cadarnhaol ar o leiaf 2 o Henebion Rhestredig  
· Byddwn wedi tynnu 3 adeilad oddi ar y gofrestr ‘Adeiladau mewn Perygl’.             
12. Beth wnaethom ei gyflawni yn union?
	ID
	Mesur o lwyddiant
	Targed 2014-2015 
	Gwirioneddol 2014-2015 
	Targed 2015-16
	Gwirioneddol 2015-16 

	1
	Ymgymryd â mesurau cadwraeth cadarnhaol ar Henebion Rhestredig  
	2
	 2
	2
	 2

	2
	Lleihau nifer yr adeiladau ar y gofrestr Adeiladau mewn Perygl 
	6
	 0
	3
	 23


13. Yn 2015/2016 gwnaethom gyrraedd ein targed ar gyfer ymgymryd â mesurau cadwraeth cadarnhaol ar Henebion Rhestredig a rhagorwyd ar y targed ar gyfer lleihau nifer yr adeiladau ar y gofrestr Adeiladau mewn Perygl. Mae nifer o adeiladau mawr mewn perygl wedi bod yn rhan o geisiadau i ailddechrau eu defnyddio. Hefyd gwnaethom sefydlu adolygiad o’r strwythurau mewn perygl sydd, hyd yma, wedi arwain at ailddosbarthu nifer fawr o adeiladau fel ‘monitro’ yn hytrach nag ‘angen gweithredu’. 
14. Gwaetha’r modd, yn ystod y flwyddyn flaenorol, sef 2014/2015, roedd y Swyddog Cadwraeth Adeiladau ar absenoldeb salwch estynedig ac felly nid oedd yr adran yn gallu canolbwyntio ar leihau nifer yr adeiladau ar y gofrestr adeiladau mewn perygl. 

15. Rydym yn hapus iawn gyda’n perfformiad oddi mewn i’r Flaenoriaeth Gwella hon.
Blaenoriaeth Gwella 2

Drwy bartneriaeth effeithiol, hwyluso, gweithredu ymarferol a’r swyddogaeth gynllunio, bydd  tirweddau a bioamrywiaeth y Parc Cenedlaethol yn elwa o brosiectau cadwraeth ar raddfa eang sydd wedi’u targedu a’u hybu  
16. Yng Nghynllun Gwella Busnes 1 (CGB1) 2015/2016, gwnaethom ddweud y byddem yn gwybod pe baem wedi cyflawni ‘bioamrywiaeth well, wedi’i gwarchod” oherwydd:
· Bydd y rheolaeth ar bori ar gyfer Llangasty - Caeau Tŷ Mawr wedi’i chadarnhau. Mae hyn yn angenrheidiol er mwyn cyflawni ein nod yn y pen draw o sicrhau 'Statws Cadwraeth Ffafriol' (Cyfarwyddeb Cynefinoedd yr Undeb Ewropeaidd) ar gyfer Llangasty - Caeau Tŷ Mawr drwy roi camau gweithredu penodol ar waith oddi mewn i’r Cynllun Rheoli drafft, a fydd yn datblygu’n fesurau o dan y flaenoriaeth hon ymhen blynyddoedd i ddod.  
· Byddwn wedi llosgi grug o dan reolaeth ar o leiaf un Comin Glastir ar y Mynydd Du.
17. Beth wnaethom ei gyflawni yn union?
	ID
	Mesur o lwyddiant
	Targed 

2014-2015 
	Gwirioneddol 2014-2015 
	Targed 
2015-16
	Gwirioneddol 2015-16 

	3
	Sefydlu grŵp llywio rheoli’r safle ar gyfer Ardal Cadwraeth Arbennig Llangasty - Caeau Tŷ Mawr  
	Y Grŵp Llywio yn cymeradwyo drafft gwaith o Gynllun  Rheoli Llangasty - Caeau Tŷ Mawr erbyn diwedd y flwyddyn ariannol [1]
	Cymeradwyo’r Cynllun Rheoli Ionawr 2015 
	Cadarnhau’r rheolaeth ar bori ar gyfer y safle.
	Cadarnhawyd

	4
	Cynorthwyo’r porwyr ar y Mynydd Du i wneud ceisiadau i gynllun Uwch Glastir 
	Hwyluso gweithredu un Cytundeb Gwaith Cyfalaf Glastir mewn partneriaeth ag un o gymdeithasau porwyr y Mynydd Du  
	 Gweithredu prosiectau Glastir ar amser ar gyfer o leiaf un gymdeithas, gyda chymeradwyaeth gan LlC
	Llosgi grug dan reolaeth ar o leiaf un comin Glastir
	Wedi llosgi grug ar 1 achlysur

	
	


18. Gwnaethom gyrraedd ein targed yn y ddau fesur o fewn y Flaenoriaeth Gwella hon. Rydym wedi llwyddo i ddewis cynllun rheoli pori ar gyfer y safle a fydd – pan fydd wedi bod ar waith am flwyddyn neu ddwy – yn ein galluogi gobeithio i sicrhau Statws Cadwraeth Ffafriol. Mae Cynllun Uwch Glastir yn gofyn am brosiect rheoli cyfalaf a threfnwyd llosgi dan reolaeth gennym gyda phorwyr lleol er mwyn cyrraedd targed Llywodraeth Cymru ar gyfer yr ardal hon. Rydym yn hapus iawn gyda’r cynnydd sy’n cael ei wneud oddi mewn i’r Flaenoriaeth Gwella hon. 
Blaenoriaeth Gwella 3 
Drwy bartneriaeth effeithiol, hwyluso, gweithredu ymarferol a’r swyddogaeth gynllunio, bydd  Ymwelwyr o amrywiaeth eang o gefndiroedd yn cael mynediad i ystod a reolir yn gynaliadwy o gyfleoedd hamdden  

19. Yng Nghynllun Gwella Busnes 1 (CGB1) 2015/2016, gwnaethom ddweud y byddem yn galluogi i ymwelwyr o amrywiaeth eang o gefndiroedd gael mynediad i gyfleoedd hamdden amrywiol a reolir yn gynaliadwy oherwydd:
· Byddwn wedi rhoi prosiect geogelcio (a gyllidir gan Chwaraeon Cymru) ar waith gyda 300 o bobl ifanc a 30 o hyfforddwyr yn elwa. Byddwn wedi rhoi prosiect ar waith drwy gyfrwng ein cynllun Inspironment (a gyllidir gan Gyfoeth Naturiol Cymru) gyda grwpiau a eithrir, gan arwain at baratoi 10 amserlen enghreifftiol a bydd 4 sesiwn hyfforddiant grŵp hefyd. Bydd 16 o arweinwyr grŵp wedi cael eu hyfforddi ac yn cyflwyno ymweliadau.          
· Byddwn wedi rhoi o leiaf 4 prosiect Cynllun Gwella Hawliau Tramwy (CGHT) ar waith.
20. Beth wnaethom ei gyflawni yn union?
	ID
	Mesur o lwyddiant
	Targed                                2015-2016 
	Gwirioneddol             2015-2016  

	5
	Rhoi prosiect geogelcio (a gyllidir gan Chwaraeon Cymru) ar waith gyda phobl ifanc               
Rhoi prosiect Inspironment (a gyllidir gan Gyfoeth Naturiol Cymru) ar waith gyda grwpiau a eithrir 

	300 o bobl ifanc yn elwa a 30 o hyfforddwyr
10 o amserlenni enghreifftiol, 4 sesiwn hyfforddiant grŵp ac 16 o arweinwyr grŵp wedi’u hyfforddi ac yn cyflwyno ymweliadau   

	203 o bobl ifanc wedi elwa a 54 o hyfforddwyr wedi’u hyfforddi 

10 o amserlenni dwyieithog, 6 sesiwn hyfforddiant grŵp ac 18 o arweinwyr grŵp wedi’u hyfforddi ac yn cyflwyno ymweliadau   


	6
	Rhoi Cynllun Gwella Hawliau Tramwy (CGHT) ar waith.
	Cwblhau o leiaf bedwar  prosiect CGHT 
	6 phrosiect wedi’u cwblhau


21. Gwnaethom gyrraedd ein targed ym mhob un ond un o’r mesurau yn y Flaenoriaeth Gwella hon a rhagorwyd ar y targed mewn tri o’r mesurau. Roedd nifer gwirioneddol y cyfranogwyr yn y prosiect geogelcio yn is na’r targed ar gyfer Blwyddyn 1 oherwydd nid oeddem wedi ystyried y cyfnod arwain i mewn ychwanegol oedd ei angen o ddyddiad dechrau’r prosiect ar 1 Ebrill a dyddiau hyfforddi arweinwyr y grwpiau ieuenctid (Cam1) cyn y gallai ymweliadau’r cyfranogwyr gychwyn ddechrau’r haf. Ar gyfer 2016/17, bydd y prosiect wedi sefydlu ac mae disgwyl nifer uwch.   
22. Yn gyffredinol, rydym yn hapus iawn gyda’r cynnydd rydym wedi’i wneud oddi mewn i’r Flaenoriaeth Gwella hon. 
Blaenoriaeth Gwella 4 

Drwy bartneriaeth effeithiol, hwyluso, gweithredu ymarferol a’r swyddogaeth gynllunio, bydd hyfywedd a bywiogrwydd cymunedau a’u busnesau yn cael eu cefnogi gyda’r nod o ddatblygu ymdeimlad o gyfrifoldeb a rennir. Bydd blaenoriaeth benodol i waith gyda’r sector twristiaeth a bydd dealltwriaeth ac ymwybyddiaeth ymhlith ymwelwyr a thrigolion lleol yn cael eu hybu
23. Yng Nghynllun Gwella Busnes 1 (CGB1) 2015/2016, gwnaethom ddweud y byddem yn gwybod pe bai hyfywedd a bywiogrwydd cymunedau a’u busnesau’n cael cefnogaeth pe bai: 
· 4 ysgol yn ennill dyfarniad Ysgolion Llysgennad a 10 yn cofrestru. 
· 5 lleoliad gofal iechyd yn cytuno i hybu’r Parc Cenedlaethol.
· 50 prosiect cadernid cymunedol cysylltiedig â’r Parc Cenedlaethol wedi’u cefnogi gan Awdurdod Parc Cenedlaethol Bannau Brycheiniog. 

· Rydym yn gweithio gyda 120 o Lysgenhadon, 10 cwrs hyfforddi a 40 busnes twristiaeth werdd.
24. Beth wnaethom ei gyflawni yn union?
	ID
	Mesur o lwyddiant
	Targed 
2015-16
	Gwirioneddol 2015-16 

	10
	Bydd ysgolion yn y parc ac yn y dalgylch yn cymryd rhan ac yn elwa o gymryd rhan ym mhrosiect Ysgolion Llysgennad y Parc Cenedlaethol.
	Bydd 4 ysgol yn ennill y dyfarniad.  Bydd 10 yn cofrestru.
	5 ysgol wedi ennill y dyfarniad*. 10 wedi cofrestru.    

	11
	Bydd gwybodaeth a chyfleoedd i ddefnyddio’r Parc Cenedlaethol er budd Iechyd a Lles yn cael eu darparu mewn lleoliadau gofal iechyd yn y Parc Cenedlaethol. 
	Bydd 5 lleoliad gofal iechyd yn cytuno i hybu’r Parc Cenedlaethol
	 4 lleoliad gofal iechyd wedi cytuno i hybu’r Parc Cenedlaethol 

	12
	Nifer y prosiectau cadernid cymunedol cysylltiedig â’r Parc Cenedlaethol a gefnogir gan Awdurdod Parc Cenedlaethol Bannau Brycheiniog 
	50
	 183

	13
	Nifer y busnesau sy’n ymwneud â’r elfennau hyn
	Llysgennad: 120

Cyrsiau hyfforddi: 10 

Busnesau twristiaeth werdd: 40
	Llysgennad: 170

Cyrsiau hyfforddi: 12 

Busnesau twristiaeth werdd: 40


* 3 ym mlwyddyn ariannol 2015/2016 (Ebrill 2015 – Mawrth 2016) a dau bellach y tu allan i’r flwyddyn ariannol wedi cael eu cynnwys oherwydd eu bod wedi digwydd ym mlwyddyn academaidd Medi 2015 i Awst 2016.  
25. Rhagorwyd ar ein targed gennym mewn tri allan o’r pedwar mesur. Yn y maes lle methwyd â chyrraedd y targed, gwnaethom lwyddo i ganfod pedwar yn hytrach na phum lleoliad gofal iechyd i hybu’r Parc Cenedlaethol yn ystod y flwyddyn ariannol dan sylw ond, ers hynny, rydym wedi canfod 6 chyfle pellach a fydd yn golygu ein bod wedi rhagori ar y targed ar gyfer y prosiect o ddwbl.
26. Hefyd cynhaliwyd Astudiaeth Graffu gennym oddi mewn i’r Flaenoriaeth Gwella hon (Manteision economaidd a dynodiad y Geoparc) gyda phanel o Aelodau’r Parc Cenedlaethol a hefyd cynrychiolwyr o amrywiaeth o gyrff allanol. Cyfeirnod yr astudiaeth yw Rhif: 01/2015 a gwelir yr argymhellion yn Atodiad 2.
27. Yn gyffredinol, rydym yn hapus iawn gyda’r cynnydd rydym wedi’i wneud oddi mewn i’r Flaenoriaeth Gwella hon. 
Casgliad
28. Rydym wedi parhau i wneud cynnydd da yn y pedair blaenoriaeth gwella.  
29. Yn dilyn cyngor gan Swyddfa Archwilio Cymru, cymerodd yr Awdurdod gamau pellach yn 2015/2016 i ddatblygu Blaenoriaethau Gwella seiliedig ar ganlyniadau a gyda’u ffocws ar ddeilliannau, gan barhau i ddeillio o’r blaenoriaethau yng Nghynllun Rheoli’r Parc Cenedlaethol. 
30. Mae’r Cynllun Gwella Busnes yn parhau i ddatblygu, gan gysylltu blaenoriaethau gwella ag amcanion y Cynllun Rheoli ar gyfer 2015/2016.

Atodiadau
Atodiad 1: Cynllun Gwella Busnes Rhan 1 2015/2016
Cynllun Gwella Busnes Rhan 1 2015/16 

(http://www.beacons-npa.gov.uk/the-authority/who-we-are/our-vision/annual-report-and-improvement-plans/)
Atodiad 2: Argymhellion o Astudiaeth Graffu Manteision Economaidd Dynodiad y Geoparc (01/2015):
(a) Dylai’r Awdurdod weithio gyda chymunedau lleol a darparwyr llety a thwristiaeth i ddatblygu amserlenni ar gyfer deuddydd neu fwy yn y Geoparc, i gynnwys gwybodaeth am barcio, canolfannau arlwyo, cyfleoedd siopa a gweithgareddau i blant, a dylai’r Awdurdod geisio cynyddu nifer yr ymwelwyr sy’n aros dros nos ac felly’r fantais economaidd i’r gymuned.               
(b) Dylid defnyddio cymeradwyaeth UNESCO a datblygiad y prosiect Gwaith Powdwr Gwn fel catalyddion i farchnata’r Geoparc fel cyrchfan i ymweliadau Ysgol, ymweliadau Prifysgol a diwylliant Cymru, gan ystyried y syniadau y tynnir sylw atynt yn y dystiolaeth graffu. 
(c) Dylai’r Awdurdod adeiladu ar y perthnasoedd cadarnhaol sy’n cael eu datblygu gan swyddogion i edrych ar y potensial ar gyfer ceisiadau cyllido ar y cyd i greu mwy o ymwybyddiaeth drwy ddigwyddiadau cymunedol neu syniadau eraill y tynnir sylw atynt yn y dystiolaeth graffu.  
(d) Creu mwy o ymwybyddiaeth o bwysigrwydd daearegol, diwylliannol a hanesyddol y Geoparc drwy gyfrwng cymeradwyaeth UNESCO a defnyddio’r syniadau y tynnir sylw atynt yn yr adolygiad craffu.    

Mae’r adroddiad terfynol ar wefan yr Awdurdod:  http://www.beacons-npa.gov.uk/wp-content/uploads/Geopark-Scrutiny-FINAL-REPORT2.pdf 
Atodiad 3: Crynodeb Ariannol 2015-2016
Gwariant 2015-2016:

Incwm 2015-2016:

Atodiad 4: Dangosyddion Perfformiad Statudol 2015-2016
	Dangosyddion Perfformiad
	Canlyniad 
2015/16 

APCE 
	Canlyniad 

2015/16

APCBB
	Canlyniad 
2015/16

APCAP

	Canran y cyflogeion sy’n gadael cyflogaeth yr awdurdod, yn wirfoddol neu’n anwirfoddol.
	8.85%
	12%
	7%

	Nifer y dyddiau / shifftiau gwaith am bob cyflogai cyfwerth ag amser llawn yn yr awdurdod a gollwyd oherwydd absenoldeb salwch.  

	7.24 diwrnod
	7.9 diwrnod
	7.5 diwrnod

	Canran yr anfonebau heb anghydfod yn eu cylch a dalwyd o fewn 30 diwrnod i’r awdurdod dderbyn anfonebau o’r fath.

	99%
	95.83%
	97.7%

	Canran cyflogeion yr awdurdod o gymunedau o leiafrifoedd ethnig*


	0%
	1.63%
	amh.

	Canran cyflogeion yr awdurdod sy’n datgan eu bod yn anabl o dan amodau’r Ddeddf Gwahaniaethu ar sail Anabledd.*


	1%
	7%
	amh.

	% y ceisiadau ar gyfer datblygu a gymeradwywyd yn ystod y flwyddyn   

	89%
	94%
	94%

	a) Canran y ceisiadau cynllunio mawr a benderfynwyd yn ystod y flwyddyn o fewn 16 wythnos  
b) Canran y mân geisiadau cynllunio a benderfynwyd yn ystod y flwyddyn o fewn 8 wythnos  
c) Canran y ceisiadau cynllunio gan aelwydydd a benderfynwyd yn ystod y flwyddyn o fewn 8 wythnos
d) Canran yr holl geisiadau cynllunio eraill a benderfynwyd yn ystod y flwyddyn o fewn 8 wythnos
	a) 0%

b) 69%

c) 91%
d) 51%


	a) 71%

b) 85%

c) 92%

d) 92%
	

	Yr amser a gymerodd ar gyfartaledd i benderfynu ynghylch ceisiadau cynllunio mawr

	265 diwrnod
	   192 diwrnod
	183

	Yr amser a gymerodd ar gyfartaledd i benderfynu ynghylch yr holl geisiadau cynllunio  
	91 diwrnod
	66 diwrnod
	59

	Cyfanswm y penderfyniadau a wnaed yn groes i argymhelliad y swyddog  

	6
	2
	2

	Yr amser a gymerodd ar gyfartaledd i ymchwilio i achosion gorfodi, mewn dyddiau     

	15.5 diwrnod
	62
	amh.

	Yr amser a gymerodd ar gyfartaledd i ddatrys achosion gorfodi, mewn dyddiau     

	236 diwrnod
	396
	amh.


Atodiad 5: Geirfa o Dermau
APCBB 
Awdurdod Parc Cenedlaethol Bannau Brycheiniog
CGB

Cynllun Gwella Busnes
CDLl

Cynllun Datblygu Lleol 
APC

Awdurdod y Parc Cenedlaethol
CRhPC

Cynllun Rheoli Parc Cenedlaethol 
CNC

Cyfoeth Naturiol Cymru   
YG

Yr Ymddiriedolaeth Genedlaethol 
APCAP 
Awdurdod Parc Cenedlaethol Arfordir Penfro
HT

Hawliau Tramwy
HR

Heneb Restredig
CDC

Cronfa Datblygu Cynaliadwy
SoDdGA
Safle o Ddiddordeb Gwyddonol Arbennig 
ACA

Ardal Cadwraeth Arbennig
APCE

Awdurdod Parc Cenedlaethol Eryri 

LlC

Llywodraeth Cymru



Datganiad o Gyfrifoldeb


Mae Awdurdod Parc Cenedlaethol Bannau Brycheiniog yn gyfrifol am baratoi’r Cynllun Gwella, y wybodaeth a’r asesiadau ynddo a’r amcangyfrifon maent wedi’u seilio arnynt.   


Hefyd mae’r Awdurdod yn gyfrifol am reoli ei welliannau perfformiad a’r mesurau rheoli mewnol y mae’r wybodaeth a’r asesu yn y Cynllun hwn wedi’u cynhyrchu’n seiliedig arnynt.  


Mae’r Awdurdod yn fodlon bod cynnwys y Cynllun, ym mhob cyswllt sylfaenol, yn fanwl gywir a chyflawn, yn realistig ac yn gyraeddadwy oddi mewn i’r adnoddau sydd ar gael.  

Awdurdod Parc Cenedlaethol Bannau Brycheiniog     


Awdurdod Parc Cenedlaethol Bannau Brycheiniog  

